ЌОНУНИ ЉУМЊУРИИ ТОЉИКИСТОН 

Дар бораи њимояи тиббию иљтимоии шањрвандони мубталои диабети ќанд

(Ахбори Маљлиси Олии Љумњурии Тољикистон №5, мод.334)


Ќонуни мазкур асосњои њимояи тиббию иљтимоии шањрвандони мубталои диабети ќандро дар Љумњурии Тољикистон танзим намуда,  кафолатњои њуќуќї ва иљтимоию иќтисодии амалї гардидани њуќуќњои конститутсионї ва манфиатњои ќонунии онњоро  муќаррар менамояд.

БОБИ 1. МУЌАРРАРОТИ УМУМЇ


Моддаи 1. Маќсади Ќонуни мазкур


Ќонуни мазкур муносибатњои ташкил ва амали маљмўи чорањои њуќуќї, тиббї, иљтимої, иќтисодї ва ташкилию техникиро, ки давлат кафолат додааст ва њуќуќњои асосии шањрвандони мубталои диабети ќандро барои њифзи саломатї танзим намуда, маќсаду принсипњои сиёсати давлатро ба манфиати ин гурўњи шањрвандон, ўњдадории давлатро оид ба таъмини кафолати њуќуќњои онњо, самтњои асосї ва асосњои ташкилии таъмини ин њуќуќњоро муќаррар менамояд.


Моддаи 2. Мафњумњои асосї

Дар Ќонуни мазкур мафњумњои асосии зерин истифода карда мешаванд:

- диабети ќанд – бемории мутассиле, ки ба он баландшавии сатњи ќанди хун бар асари норасоии инсулин (гормони ѓадуди зери меъда) хос аст;


- диабети ќанди навъи 1 - беморие, ки дар асари он ѓадуди зери меъда аз худ инсулин људо намекунад ва дар натиљаи ин ба бадани бемор  доруи инсулин гузарондан лозим меояд;


- диабети ќанди навъи 2 - беморие, ки дар асари он ѓадуди зери меъда аз худ кам инсулин људо мекунад ва ин беморро водор месозад, ки барои кам шудани миќдори ќанди хунаш дору истеъмол намояд ё бо таъйиноти духтур ба баданаш доруи инсулин гузаронад;

- осеби диабети ќанд –осеби рагњои хунгузари шахсони мубталои диабети ќанд, ки дар асари он  шабакияи чашм аз њам рехта, беморро нобино мегардонад (ретинопатияи диабети ќанд); ба гурдањо таъсир гузошта, боиси хуруљи заъфи гурдањо мешавад (нефропатияи диабети ќанд ); аз он пойњои бемор дардманд гашта, захмњои трофикї пайдо шуда, ба пањншавии фасод ва маъюбї расонда, буридани пойњои ўро ноилољ мегардонад (бемории пошнаи диабети ќанд ) ва ѓайра;

- воситањои худназораткунї - тасмаи ташхисї ва асбобњое (глюкометрњое), ки имконият медињанд беморон мустаќилона дараљаи глюкозаи хунро муайян намоянд. 

	Моддаи 3.
	Ќонунгузории Љумњурии Тољикистон дар бораи њимояи тиббию иљтимоии шањрвандони мубталои диабети ќанд



Ќонунгузории Љумњурии Тољикистон дар бораи њимояи тиббию иљтимоии шањрвандони мубталои диабети ќанд ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќии Љумњурии Тољикистон, инчунин санадњои њуќуќии байналмилалие, ки Тољикистон онњоро эътироф кардааст, иборат мебошад.

	Моддаи 4.
	Маќсади њимояи тиббию иљтимоии шањрвандони

мубталои диабети ќанд



Маќсади њимояи тиббию иљтимоии шањрвандони мубталои диабети ќанд аз инњо иборат аст:


- муњайё кардани шароит барои њаёт ва  саломатии онњо;


- бартараф сохтани монеањо барои њамбастагии комили онњо дар љомеа, новобастагї, баробарњуќуќї ва мустаќилият.

	Моддаи 5.
	Принсипњои њимояи тиббию иљтимоии 

шањрвандони мубталои диабети ќанд



Принсипњои њимояи тиббию иљтимоии шањрвандони мубталои диабети ќанд инњоянд:

- расонидани ёрии ройгони кафолатноки тиббию иљтимої;


- дастрасии њимояи тиббию иљтимої новобаста ба мањалли истиќомат (ё) будубоши шањрвандон; 


- риояи ягонагии манфиат ва њамоњангии фаъолияти маќомоти њокимияти давлатї, худидоракунии шањрак ва дењот, субъектњои хољагидор, иттињодияњои љамъиятї ва шањрвандон дар соњаи њимояи тиббию иљтимоии шањрвандони мубталои диабети ќанд;


-афзалиятнокии њимояи тиббию иљтимоии шањрвандони мубталои диабети ќанд, кўдакон ва љавонон, занони њомила ва заноне, ки кўдакони ширмак доранд, кўњансолон ва маъюбон;


- дастгирии давлатии тадќиќотњои илмї дар соњаи пешгўӣ ва тадќиќи тарзу усулњои нави пешгирї, ташхис ва табобати диабети ќанд ва њалли масъалањои иљтимоии бо он алоќаманд; 


- муњайё намудани шароити баробари фаъолияти тиббию иљтимої барои њамаи шаклњои моликият.

БОБИ 2. СИЁСАТИ ДАВЛАТЇ ДАР СОЊАИ ЊИМОЯИ ТИББИЮ ИЉТИМОИИ ШАЊРВАНДОНИ МУБТАЛОИ  ДИАБЕТИ ЌАНД
Моддаи 6. Асосњои сиёсати давлатї дар соњаи њимояи тиббию иљтимоии шањрвандони мубталои диабети ќанд

1. Давлат бемории диабети ќандро мушкилоти љиддии њаёти инсон ва љомеа мењисобад ва он барои ба миён омадани ўњдадорињои давлат дар соњаи њимояи тиббию иљтимоии шањрвандон асос мегардад.


2. Сиёсати давлат дар соњаи њимояи тиббию иљтимоии шањрвандони мубталои диабети ќанд соњаи афзалиятноки фаъолияти маќомоти њокимияти давлатї мебошад ва бо роњи зайл амалї гардонида мешавад:


- дастгирии давлатии ин гурўњи шањрвандон бо маќсади баќои њаёт, њимояи њуќуќ, муњайё кардани шароити зиндагии арзандаи онњо дар љомеа;


- муќаррар ва риоя кардани стандартњои давлатї оид ба хизматрасонии тиббї ва иљтимої ба шањрвандони мубталои диабети ќанд;


- дастгирии давлатии маќомоти худидоракунии шањрак ва дењот ва дигар ташкилотњое, ки барои њимояи њуќуќ ва манфиатњои ќонунии шањрвандони мубталои диабети ќанд фаъолият мекунанд.

Моддаи 7. Салоњияти маќомоти њокимияти давлатї дар соњаи њимояи тиббию иљтимоии шањрвандони мубталои диабети ќанд

1.Ба салоњияти маќомоти њокимияти давлатї дар соњаи њимояи тиббию иљтимоии шањрвандони мубталои диабети ќанд инњо дохил мешаванд:


- муайян кардани сиёсати давлатї дар соњаи њимояи тиббию иљтимоии шањрвандони мубталои диабети ќанд;


- таъмини заминањои меъёрии њуќуќї ва робитањои байналмилалї бањри њимояи тиббию иљтимоии шањрвандони мубталои диабети ќанд;


- тањия ва амалї гардонидани барномањои маќсадноки миллї дар соњаи њимояи тиббию иљтимоии шањрвандони мубталои диабети ќанд ва назорати иљрои онњо;


- тайёр кардани кадрњои баландихтисоси соњаи диабети ќанд, аз љумла барои таъмини фаъолияти фењристи давлатї, гузаронидани тадќиќоти эпидемиологї ва мониторинги шахсони мубталои диабети ќанд, муолиљаи осеби диабети ќанд ва офияти беморон;


- њамоњангсозї ва маблаѓгузории корњои илмї - тадќиќотї оид ба масъалањои диабети ќанд;


- муќаррар кардани низоми ягонаи пешбурди фењристи давлатии шањрвандони мубталои диабети ќанд.


2. Маќомоти ваколатдори давлатии соњаи тандурустї масъули ташкил ва њамоњангсозии чорабинињои соњаи њимояи тиббию иљтимоии шањрвандони мубталои диабети ќанд мебошад.


3. Маќомоти ваколатдори давлатї њамчун масъули ташкили бевосита  ва њамоњангсози иљрои тадбирњо дар соњаи њимояи тиббию иљтимоии шањрвандони мубталои диабети ќанд дар соњаи нигоњдории тандурустї:


- фаъолияти байнисоњавї ва байниминтаќавиро оид ба ташаккул ва амалї гардонидани сиёсати давлат дар соњаи ба амал баровардани њуќуќи шањрвандони мубталои диабети ќанд  њамоњанг месозад;


- лоињањои ќонунњо ва дигар санадњои меъёрии њуќуќии маќомоти њокимияти давлатиро оид ба танзим ва њимояи њуќуќу манфиатњои ќонунии шањрвандони мубталои диабети ќанд тањия менамояд;


- маблаѓи буљетро, ки барои чорабинињои  давлатї оид ба амалї гардонидани сиёсати давлатии соњаи њимояи њуќуќи шањрвандони мубталои диабети ќанд људо карда шудаанд, таќсим  ва харљ мекунад;


- номгўи дорую дармон ва воситањои худназоратиро, ки ройгон мерасанд, муайян мекунад;


- захираи эњтиётии доруворињои диабетологї (хусусан инсулин) ба миќдори талаботи 6-12 моњаро ташкил мекунад;


- њуљљатњои методиро оид ба масъалањои диабети ќанд тањия мекунад; 


- корњои илмї-тадќиќотии соњаи њимояи тиббию иљтимоии шањрвандони мубталои диабети ќандро њамоњанг ва маблаѓгузорї мекунад;


- бо истифодаи технологияњои иттилоотї низоми мониторинг ва назорати сифати ёрии диабети ќанд, фаъолияти озмоишгоњњо, усулњои ташхис, табобат ва худназоратии онњоро ба роњ мемонад;


- назорати идоравии фаъолияти низоми бахшњои диабети ќандро ташкил ва амалї мегардонад;


- тартиби фењристдории давлатии шањрвандони мубталои диабети ќандро муайян менамояд.

Моддаи 8. Салоњияти маќомоти иљроияи мањаллии њокимияти давлатї дар соњаи њимояи тиббию иљтимоии шањрвандони мубталои диабети ќанд

Ба салоњияти  маќомоти иљроияи мањаллии њокимияти давлатї дар соњаи њимояи тиббию иљтимоии шањрвандони мубталои диабети ќанд дохил мешаванд:


- ба амал баровардани сиёсати давлатї нисбати шањрвандони мубталои бемории диабети ќанд;


- андешидани тадбирњои њимояи иљтимоии шањрвандони мубталои бемории диабети ќанд;


- иштирок кардан дар иљрои барномањои миллї ва минтаќавии соњаи њимояи тиббию иљтимоии  шањрвандони мубталои диабети ќанд;


- тањия намудани њуљљатњои методї аз рўи масъалањои њимояи тиббию иљтимоии шањрвандони мубталои диабети ќанд;


- мусоидат ва ёрї расонидан ба кори иттињодияњои љамъиятии барпонамудаи шањрвандони мубталои диабети ќанд ва њимояи онњо.

БОБИ 3. ЊУЌУЌИ ШАЊРВАНДОНИ МУБТАЛОИ ДИАБЕТИ ЌАНД


Моддаи 9. Њуќуќњои шањрвандони мубталои диабети ќанд

1. Ба њуќуќњои шањрвандони мубталои диабети ќанд инњо дохил мешаванд:


- гирифтани ёрии ройгони тиббии махсусгардонидашудаи дармонгоњї ва беморхонавї, пешгирии осеби сахти диабети ќанд;


- дастрасии наќшањои муайяни табобати диабети ќанд, аз љумла таъмини ройгони доруворї ва воситањои худназоратї дар доираи муќаррарнамудаи барномаи кафолатњои давлатии ба ањолї расонидани  ёрии тиббию санитарї;


- интихоби ташкилот ва шакли хизматрасонии тиббию иљтимої;


- гирифтани маълумоти ройгон дар бораи њуќуќу ўњдадорињои худ;

- розї будан ё набудани шањрванд ба гирифтан ва ё рад намудани хизматрасонии тиббию иљтимої;


- дар навбати аввал бањравар шудан аз хизматрасонии муассисањои табобатию пешгирии беморї, дорухонањо ва њамчунин њуќуќи истифода кардани рухсатии мењнатии навбатї дар ваќти мувофиќ. 


2. Хизмати тиббию иљтимої дар асоси мурољиати шањрванд, васї, парастор, дигар намояндаи ќонунї, маќомоти њокимияти давлатї, маќомоти худидоракунии шањрак ва дењот, иттињодияи љамъиятии таъсисдодаи шањрвандони мубталои диабети ќанд расонида мешавад.

Моддаи 10. Низоми давлатии таъмини дастрасї ба доруворї барои шањрвандони мубталои диабети ќанд
1. Таъмини дастрасии доруворї барои шањрвандони мубталои диабети ќанд тибќи Рўйхати миллии маводи дорувории асосї дар доираи барномањои миллї ва минтаќавии таъмини ин гурўњи беморон ва суѓуртаи њатмии тиббї анљом дода мешавад.

2. Барномаи миллии бо доруворї таъмин намудани шањрвандони мубталои диабети ќанд аз њисоби буљети давлатї маблаѓгузорї карда мешавад.

3. Таъминоти кафолатноки доруворї чорањои зеринро пешбинї менамояд:

- ќонеъ гардонидани талаботи шањрвандони мубталои диабети ќанд ба инсулинњои аълосифати генно-инженерї ва воситањои инсулингузаронї (аз љумла автоматиконидашуда) ба беморони диабети ќанди навъи 1 ва њамчунин ба навъи 2, ки инсулингузаронї барояшон мумкин аст;

- танњо аз рўи нишондињандањои тиббї аз як намуди инсулин ба намуди дигари он гузаронидани беморони мубталои диабети ќанд;

- њуќуќи шахси мубталои диабети ќанд ба интихоби инсулин бо маслињати духтури табобаткунанда;

- аз рўи нишондињандањои тиббї ройгон гирифтани доруњои камкунандаи миќдори ќанди хун ва доруворї барои табобат ва пешгирии осеби сахти диабети ќанд (ретинопатия, нефропатия, «пошнаи диабети ќанд», беморињои дилу рагњои хунгузар).

Моддаи 11. Таъмини њимояи иљтимоии шањрвандони мубталои диабети ќанд
1. Давлат ба шањрвандони мубталои диабети ќанд њуќуќи хизматрасонии иљтимоиро кафолат медињад.

2. Ќоидаву тартиби хизматрасонии иљтимої аз тарафи маќомоти ваколатдори давлатї дар соњаи нигањдории тандурустї ва њимояи иљтимої якљоя тањия ва тасдиќ карда мешаванд.

3. Чорањои њимояи иљтимоии шањрвандони мубталои диабети ќанд инњоро дарбар мегиранд:


- таъмини имконоти баробари њамаи шањрвандони мубталои диабети ќанд дар њамаи соњањои фаъолияти њаётии инсон, аз љумла тањсил, варзишгарї, фаъолияти касбї;


- мусоидат намудан ба тањкими ягонагии иљтимої  ва роњ надодан ба људоии иљтимої;


- расонидани ёрии зарурии иљтимої ба шањрвандони мубталои диабети ќанд;


- офияти иљтимоии шањрвандони мубталои осеби диабети ќанд.

Моддаи 12. Таъмини њуќуќи кўдакони мубталои диабети ќанд ба њимояи саломатї
1. Бо маќсади  таъмини њуќуќи  кўдакони мубталои диабети ќанд ба њимояи саломатї маќомоти иљроияи њокимияти давлатї, маќомоти худидоракунии шањрак ва дењот бо тартиби муќаррарнамудаи ќонунгузории Љумњурии Тољикистон дар муассисањои давлатии тандурустї оид ба расонидани ёрии ройгони тиббию иљтимої ба кўдакон чорањо меандешанд, ки дар онњо пешгирии беморї, ташхиси тиббї, корњои табобатию солимгардонї, аз љумла мушоњидаи диспансерї, офияти тиббии кўдакони маъюб ва кўдакони имкониятњояшон мањдуд пешбинї шудаанд.


2. Ба падару модари кўдакони то 14-солаи мубталои диабети ќанд пардохти кўмакпулии корношоямии муваќќатї дар тамоми давраи табобат ба андозаи 100 фоизи музди  миёнаи мењнат кафолат дода мешавад.

БОБИ 4. НИЗОМИ ДАВЛАТИИ ЊИМОЯИ ТИББИЮ 

ИЉТИМОИИ ШАЊРВАНДОНИ МУБТАЛОИ ДИАБЕТИ ЌАНД
Моддаи 13. Низоми давлатии њимояи тиббию иљтимоии шањрвандони мубталои диабети ќанд ва вазифањои он

1. Низоми давлатии хизматрасонии тиббї ва иљтимоии шањрвандони мубталои диабети ќанд аз марказњои эндокринологии љумњуриявї, вилоятї ва дар сатњи шањру ноњияњо шўъбањои (њуљрањои) эндокринологї иборат мебошанд.


2. Маќсади асосии таъсис додан ва фаъолият кардани шабакањои эндокринологї пешакї ошкор намудан, пешгирии аввалияи диабети ќанд ва осеби он, ба роњ мондани фењристдории давлатии шањрвандони мубталои диабети ќанд, расонидани ёрии босалоњияти тиббї ва иљтимої аст.


3. Вазифањои асосии марказњои (шўъбањои, њуљрањои) эндокринологї инњоянд:


- такомули шаклњои ташкили пешгирї ва расонидани ёрии тиббї ба беморони диабети ќанд ва дар амалияи тиб љорї намудани технологияњои нави пешгирї, ташхис, табобат ва ёрии беморони диабети ќанд;


- њамоњангсозї ва роњбарии ташкилию методии фаъолияти онњо;


- иштирок дар тањия ва иљрои барномањои маќсаднок оид ба диабети ќанд;


- ошкор намудани гурўњњои тањти хавфи зиёди диабети ќанд ќарордошта;


- расонидани ёрии босалоњият ва махсусгардонидашудаи тиббї ва мушоњидаи беморони диабети ќанд дар марказњо; 


- амалї гардонидан ва тањлили аз рўи наќша ва таъљилан ба беморхона хобонидани беморони диабети ќанд;


- таъмин кардан бо доруворї ва воситањои назорати диабети ќанд, аз љумла ташкили таъминоти кафолатноки беморони диабети ќанд бо инсулини генно - инженерии аълосифат, воситањои онњоро ба бадан гузаронидан (аз љумла бо тарзи автоматикунонидашуда), доруњои камкунандаи ќанди хун;


- ташкили ёрии амалї ба муассисањои нигањдории тандурустї оид ба такмил ва хушсифат ташкил кардани ёрии тиббї ба шањрвандони мубталои диабети ќанд;


-ташкили офияти тиббию иљтимоии маљмўи шањрвандони мубталои диабети ќанд; 


- мушоњидаи (патронажи) шањрвандони мубталои диабети ќанд дар хона аз тарафи кормандони маркази диабети ќанд;


- экспертизаи муваќќатан ва пурра корношоям будани беморони диабети ќанд; 


-омўхтан ва дар амалияи тандурустї татбиќ намудани таљрибаи пешќадами ватанї ва хориљии ташхис ва табобати диабети ќанд ва осеби он;


- ташкил ва иљрои корњои тадќиќоти илмї, санљиши технологияњои нав, асбобњои тиббї, доруворие, ки бо тартиби муќарраргардида барои ташхис ва табобати диабети ќанд ва осеби он кор фармуда мешаванд;


- ташкил ва гузаронидани конференсияву симпозиумњо ва семинарњо аз рўи масъалањои муњими диабети ќанд;


- ба роњ мондани таълими беморон дар «Марказњои љамъиятии таълими беморони диабети ќанд» ва барои ин тайёр кардани кормандони тиббї аз рўи мавзўъњои дахлдор;


- баланд бардоштани маърифати шањрвандон оид ба масъалаи диабети ќанд;


- ташкили фењристи давлатии беморони диабети ќанд.

Моддаи 14. Стандартњои давлатии пешгирї, 
ташхис ва муолиљаи диабети ќанд

1.Бемории диабети ќанд мутобиќи тартиби пешбининамудаи стандартњои махсуси давлатї пешгирї, ташхис ва табобат карда мешавад.


2. Тартиби тањия, тасдиќ ва љорї намудани стандартњои махсуси пешгирї, ташхис ва табобати диабети ќандро маќомоти ваколатдори давлатии соњаи тандурустї муайян мекунад.


Моддаи 15. Ташхиси пешакии диабети ќанд


1. Ташхиси пешакии диабети ќанд бо роњи тањќиќи оммавии  (скрининги) шањрвандон ва татбиќи тарзу усулњои ташхиси ољили мутамоил будан ба ин беморї бо маќсади ошкор намудани шахсони мубталои ин дард ё мансуби гурўњи тањти хавф  ќарордошта анљом дода мешавад.


2. Дар байни кўдакон гузаронидани тањќиќи оммавї (скрининг) бояд дар навбати аввал муоинаи кўдаконеро пешбинї намояд, ки хешони наздики онњо мубталои диабети ќанди навъи 1 мебошанд.


Моддаи 16. Пешгирии осеби вазнини диабети ќанд


Чорабинињои њатмии пешгирии осеби вазнини диабети ќанд  инњо мебошанд:


- мониторинги беморони диабети ќанд, ки мутамоили нефропатияи диабети ќанданд; 


- таъмини доругузаронї, ки хуруљи заъфи гурдаро пешгирї менамояд;


- муайян кардани гурўњи шахсони бемори диабети ќанди  пошна, бо доруворї, пойафзол ва патаки ортопедї таъмин кардани беморони диабети ќанде, ки шомили гурўњи тањти хавфи буридани (ампутатсияи) дасту пойњо ќарор доранд;


- муоинаи њарсолаи ѓўзаи чашми беморони диабети ќанд ва дар баробари ин гузаронидани тањќиќоти зарурии пешбининамудаи меъёрњои (стандартњои) хизматрасонии тиббї;


- муоинаи њарсолаи беморони диабети ќанд барои муайян кардани миќдори холестерин ва тањлили гемоглобини глюколизатсияшуда барои беморони диабети ќанди навъи 1 дар як сол на камтар аз се маротиба ва барои беморони диабети ќанди навъи 2  дар як сол як маротиба.

Моддаи 17. Тайёр кардани мутахассисони соњаи диабети ќанд

1. Барои тайёр кардани  мутахассисони баландихтисоси соњаи диабети ќанд зарур аст:


- тањия ва такмили барномањои таълимии донишљўёни муассисањои олии касбии тиббї аз рўи бемории «диабети ќанд»;


- таъсиси курсњои эндокринологї дар муассисањои тањсилоти касбии баъд аз муассисаи олии таълимї ва гузаронидани машѓулиятњои марњалавии алоњида оид ба диабети ќанд;


- додани сертификати диабетолог – эндокринолог дар тањсилоти баъдидипломї;


- муќаррар намудани стандартњои тахассусї аз рўи ихтисоси «Њамшираи шафќати соњаи диабети ќанд»;


- ташкили машѓулиятњои марњалавии мутахассисон дар муассисањои тањсилоти касбии баъд аз муассисаи олии таълимї оид ба тайёр кардани парњезшиносон ва равоншиносон барои кор кардан бо беморони диабети ќанд.


2. Мутахассисони соњаи диабети ќанд аз рўи барномањои тањсилоти асосї ва иловагии олии касбї, дар муассисањои тањсилоти касбии баъд аз муассисаи олии таълимї ва њамчунин дар факулта ва курсњои махсуси таълимии муассисањои тањсилоти миёна ва олии касбї тайёр карда мешаванд.

Моддаи 18. Фењристи давлатии шањрвандони мубталои диабети ќанд


1. Бо маќсади таъмини њимояи тиббию иљтимоии шањрвандони мубталои диабети ќанд воњидњои соњаи диабети ќанд фењристи давлатии шањрвандони мубталои диабети ќандро ба роњ  мемонанд.


2. Маълумоти фењристи давлатии хусусияти шахсї дошта мањрамона буда, набояд ошкор карда шавад. 

Моддаи 19. Корњои санитарию маърифатї оид ба масъалањои диабети ќанд

1. Корњои санитарию маърифатї оид ба масъалањои диабети ќанд аз тарафи мутахассисони соњаи диабети ќанд доиман ба роњ монда, онњо ба беморони диабети ќанд таълим додани худназоратї ва пешгириро дар «Марказњои љамъиятї таълими беморони диабети ќанд» ва дар байни ањолї ба иљро расондани корњои санитарию маърифатиро дар бар мегиранд.


2. Кори санитарию маърифатї бурдан бо ањолї ин чорањоро пешбинї менамояд:


- бо теъдоди оммавї нашр кардани маводи пешгирии диабети ќанд ва ташхиси пешакї;


- интишори васоити методї барои беморони диабети ќанд аз рўи асосњои парњезшиносї, худназорат ва пешгирии осеби диабети ќанд;


- ташкили  намоишњои телевизионї ва барномањои радио аз рўи мавзўи диабети ќанд;


- интишори нашрияњои махсуси даврї (рўзнома, маљалла) барои ањолї доир ба масъалањои диабети ќанд.


3. Давлат корњои илмї-методии соњаи диабети ќанд ва «Марказњои љамъиятии таълими беморони диабети ќанд»-ро ба воситаи маќомоти ваколатдори давлатї ба роњ мемонад.

Моддаи 20. Маблаѓгузории чорабинињои њимояи тиббию иљтимоии шањрвандони мубталои диабети ќанд

1. Барномањои маќсадноки њимояи тиббию иљтимоии шањрвандони мубталои диабети ќанд, чорабинињо оид ба амалї гардонидани сиёсати давлатї ба манфиати гурўњи мазкури шањрвандон аз њисоби буљети давлатї, манбаъњои ѓийрибуљетї ва дигар манбаъњои ба ин маќсад љалб кардашаванда мутобиќи ќонунгузории Љумњурии Тољикистон маблаѓгузорї мешаванд.


2. Њангоми тартиб додан ва тасдиќ кардани буљети давлатї харољоти тадќиќоти илмї дар соњаи њимояи тиббию иљтимоии шањрвандони мубталои диабети ќанд пешбинї карда мешавад.

БОБИ 5. МУЌАРРАРОТИ ХОТИМАВї
Моддаи 21. Маќомоти назорати давлатии риояи њуќуќи шањрвандони мубталои диабети ќанд

1. Назорати риояи њуќуќи шањрвандони мубталои диабети ќанд аз тарафи маќомоти ваколатдори давлатии соњаи тандурустї ва маќомоти мањаллии њокимияти давлатї дар доираи салоњияташон мутобиќи ќонунгузории Љумњурии Тољикистон анљом дода мешавад.


2. Маќомоти мањаллии њокимияти давлатї барои пурзўр шудани назорати љамъиятии фаъолияти соњаи њимояи тиббию иљтимоии шањрвандони мубталои диабети ќанд мусоидат мекунанд. 

Моддаи 22. Љавобгарї барои вайрон кардани Ќонуни мазкур


Шахсони воќеї ва њуќуќї   барои вайрон кардани Ќонуни мазкур тибќи ќонунгузории Љумњурии Тољикистон ба љавобгарї кашида мешаванд.

Моддаи 23. Тартиби мавриди амал ќарор додани Ќонуни мазкур


Ќонуни мазкур пас аз интишори  расмї мавриди амал ќарор дода шавад.

Президенти Љумњурии Тољикистон

